
-Bhawɔn ‘to dhe ‘o ̈ dho -Pamɛbhamɛ -wo po ̈ -mɛ -nu “piʋ.̈ 
 
 

-Pamɛbhamɛ ‘ö -ke ̈ naɔ -ma ‘gü ‘se ̈e ̈dhɛ ‘ka, -a –wo po ̈ -mɛ -nu “pɛpɛ, -dhɛ =ya =kpaɔ ka –
bha –ee ? Ka nuwɛɛ ye ̈ -bha mu ̈. Kö ka  =kɔɔwɔn –yö dhi bha  ‘aa    –yë ke ̈ ! 
Yi dheebhang –nu ka –dho yi –bhawɔn ‘to- ‘se ̈e ̈dhɛ ya –a “dhiʋ̈ ‘ö ke ̈ ‘gbaannu bha-  -wɔn 
‘gü.   –Yö ke ̈ -sü ye ̈ -ke ̈ ‘ka -kwɛɛ -nu –bha see- ‘o ̈ ‘wo ke ̈- wo =ne ̈- -nu -bha. “Kɛɛ Atanna 
‘saa- ‘gü ‘wɔn =gbaan yo ̈ ‘ko “dhiʋ. =Ya ‘go yo ̈ -ze ̈ ‘gü, ‘ö ‘wɔn -se ̈ ‘bha ‘dhö ka  -zo “piʋ̈ ko ̈ 
‘ka- po ̈ yi -dhɛ -Pamɛbhamɛ “gblʋʋ “piʋ,̈-potaasü -yo ̈ ka   -gɔ. -A “dhia -yo ̈ -dho ‘ma yi 
‘gü. -A -gɛn -mü =dhɛ -gleng ‘yaa ‘go ‘gwu ̈ do ‘gu ̈. 
 
 
'WƆN -TAƆNG -MA 'GÜ 'SËËDƐ 

Ü faan dɔ ü –dewo draan- -sü -bha 
-Pamɛamɛ ‘ö -ke ̈

kwaa- naɔ -ma ‘gü 
‘se ̈e ̈dhɛ ‘ka bha, -a -
bɛn zë -mɛ -nu yi ka 
faan -dɔ,      -Gblüdë 

-a ‘në -nu kö ‘ka  ka 
faan dɔ -a -wo pö -
sü -bha -dedewo. 
Kwa -dega -a ‘wɔn -
së -mü. Yi-  -dhɛ ka 

-gɔ kö ‘ka ka -de 
‘kun ‘mɛ -nu ‘ö ‘waa 
mɛ -nu faan dɔ ‘wɔn 
‘bha -bha, -a -nu -
gɔ. Kö ‘ka ma ‘ka 

=gwëë bha ‘aa   -yö 
ke ̈.

̈ 

Kwaa- =danwo pö "sɛ 'gü -wɔn 

 
 
Ministro ̈ Mablii –bha nu 
“Maadho ̈ -su ̈

 
 
 
 

 
 
 

 
“Su ‘ö go dhang- yö 
‘wo- sɛpitemblö ke ̈ 
bha, kwa –bha ‘ne ̈, 
kwaa -bha=Tɔn 
‘kpii- dɔ -mɛ, 
ministrö Mablii –yö 
ke ̈ -nu kwa –gɔ 
“maa –sɛ ‘gü yö. 
“Tʋ̈ng ‘o ̈- -ke ̈ yö 
bha, -yö =badhong –
zuö -mɛ -nu =va ‘wo 
go “kwi –pö -nu 

‘gbɛdhɛ ‘wo =kle ̈e ̈n 
kwa –zü ya- -nu ‘gü 
‘wo nu“Maadhö. –
dhöng kpö ‘kö “dhʋ̈ 
-wa –zuo ̈ ‘ö ‘wo =wɔ 
-a ‘gü “yaan. Kwa –
bha “sɛglamɛ 
ministrö Mablii –yö 
ke ̈ dɔ -dhi ‘mɛ ‘wo 
bha- -nu ‘ka 
=dedewo. 
=ya ‘go- ‘dhɛ bha- 
‘gü, Kwa –bha 

“sɛglamɛ ministro ̈ 
Mablii –yö =klang –
kɔ -nu, -dhɔtrɔ -kɔ -
nu “dhiʋ̈ -pʋ. Aa’ –
yö -ke ̈
zuʋ̈ʋ̈niidawɔn =dede 
‘ka –dhɛ =gban ‘gü.–
Yö -ke ̈ –kwɛɛbgö -
nu, dhegbʋdhe –nu, 
‘ne ̈glɔɔn –nu, 
‘ne ̈dhie ̈ng –nu –
tiaandhö “pɛpɛ ‘wo 
kwa –gɔ =danwopo ̈ -

sɛ 
‘gü -a nu zue ̈e ̈” 
=niida –gɛ ka 
=dedewo.  
“TƐƐ “GBƖƖ- ‘O ̈ -ZIO ̈
“MAADHƐ –TA. 
=Ya ‘go- ‘dhɛ bha- 
gü kwɩɩ” –mɛ -nu, -
kwa kwa “tʋ̈ng ke ̈ 
kwa –de ‘gü, -kwa 
“tʋ̈ng ke ̈ kwaa ‘ne ̈ -
nu ‘gü, kwa –gɔpe ̈ -
nu ‘gü -ɔɔ.“Tɛɛ 

“gbɩɩ- -yö -zio ̈ 
“Maadhɛ -ta 
=dhɛkpaɔyi =plɛ yö- 
‘gü. “tɛɛ ‘ö “dhʋ̈ bha 
–yö ‘wɔn yaa –ke ̈ 
“Maamɛ ‘gbɛ =dede 
‘ka. Mɛbhɩdhe 
“saɔdhu (05)“sima 
=ne ̈- -nu –gɔ -yö to 
“tɛɛ bha- -gɔ. =waa- 
pö ‘wɔn “gbɩɩ- -a 

‘bha =në ‘ö bha. Mɛ 
‘ö- -nu –gɔ -yö to 
‘tɛɛ bha- -gɔ bha, 
“dhü =ne ̈ ke ̈ -pö -a 
mɛ ‘bha –nu –ta “tɛɛ 
-bha –ke ̈ “gbɩɩ- =sü 
‘gü. Mɛ -nu ‘o ̈- -nu –
gɔ -yö to “tɛɛ bha- -
gɔ bha, ‘ne ̈ “ble ̈puu 
do –yo ̈ -gun –a –nu 
kpö ‘gü. –ka –

we ̈e ̈wɔn –nu –ga 
“dhʋ̈ bha. -Zlan 
Atanna bha =ne ̈ ‘ö 
dɔ mɛ “yanyi gii” –
kɔ ‘ka. Kö Atanna –
yö ‘kɔdhi –nu ‘ö 
‘wɔn “gbɩɩ- -yö =ke ̈- 
-nu ‘ka bha-, -ang 
“yanyi gii” bha ‘aa –
yö ke ̈. 
 

 
 
 
 
 
 
 
 
 

 

-Kwaa “Kɔdivua -sɛ ‘gü -wɔn 
-Tiaandho,̈ ko ̈-ke ̈“klʋʋ̈k̈leë ̈-su ̈-yo ̈ke ̈kwa –gɔ bha ‘aa –yo ̈ke!̈ 
 
Kwa –bha “kɔdivua –dhɛ -todhʋ̈sü ‘gü, kwa –bha “dhiʋ̈sükwakamɛ -nu ‘wo kwa –gɔ “sɛ 
ya- ‘gü, -ang –lookotasü -wo wo ‘gü dɔ -ni ‘gü “gbɩɩ- “sɛgümɛ -nu =zo =kpaɔ -sü ‘gü, 
kë “dhʋ̈ kö Ebola –yua bha, ‘ya ‘dho –da kwa –gɔ “sɛ ya- ‘gü. 
 
BHƲƲ̈N̈E ̈‘WO- -DHƐ EBOLA BHA, -KAA –NU KE ̈-KƆ –NU -GA 

   

“Yua –ze ̈ -a -se ̈
‘bhaa ‘dhö. Kwa 
-mɛnu –wa po ̈ ‘wɔn 
yaa –yo ̈ -dhö, ‘yo ̈ -a 
yaagüyaa ‘dhö ‘dhö. 
-A  –k ̈e ̈ “dhʋ̈ -sü 
bha- ‘gü, ‘yua yaa –
ye ̈nngsü ‘ö =ya zun 
kwa –-bha “kɔdivua 
–sɛ ‘ka klöö- bha, 
wa –dhɛ EBOLA. 
“yua ‘ö “dhʋ̈ bha, 
mɛbhɩɩdhe “gblüdo 
ö -ta “saɔdhu “sima 
=ne ̈ =ya- -nu ze ̈. 
“yua ‘kö “dhʋ̈ bha ‘o ̈ 

zun =dɛɛ -bha –a -
bɛdhɛ ‘yaa ‘dho. 
Mɛbhɩdhe –duda -
yua =dede –mü. 
Ebola –yua ‘kö “dhʋ̈ 
bha, =ya –ya ‘mɛ ‘ö- 
-bha “nɛnɛ “gbɩɩ- 
=ne ̈ nu –a –mɛ -ta, 
‘yö- -mɛ -yö -pe 
=dedewo, ‘yö- -mɛ -
gɔ -ya –pʋ̈ʋ̈=dhɛ 
‘gbanggɔ ‘dhö, ‘yö 
=yɔɔn bhɔ mɛ -bha, 
kö- -mɛ “glü ziö -ni 

‘gü. ”Yua gbɛ -
lokotasü -sü -mu ̈“ɛ 
vlannggeedhö 
-A EBOLA –yua ko ̈
bha  -wa-su ̈ mu ̈ 
=dhɛ? 
kwɩɩ” –mɛ -nu ‘ka 
=dɔ bha, ‘wɔn =ya da 
kö pe ̈ =ya siʋ̈” mɛ -
bha. 
-A –ke ̈ “dhʋ̈ -su ̈ bha- 
‘gü, EBOLA –yua bha 
-wa –sü “blü -wi –
nu =ne ̈- -bha. 

“Fɛnng –nu oo, -Ve ̈ 
-nu oo, Gbɔng –nu, 
Zua –nu oo, “Sɔɔ -
nu oo, “Tɩ -nu oo, 
“blü -bhɔɔ -nu.  
‘Mɛ ‘ka yo ̈ ‘waa- pö 
“saa- =ya zun =Tɔ 
“puu –bha, =Gan 
“puu ‘yaa- “yʋʋ ‘sü. 
=Ya ke ̈ “dhʋ̈, -yo ̈ 
tɛɛwɔn ‘ka =dhɛ 
=Danwopö -mɛ -nu 
–ze ̈ wü =ne ̈- -dhɔ 
‘dhö kwa –ke ̈, “kɛɛ -

kwa kwa bo “blüwü 
-nu =bho ̈sü ‘ka. –Ka 
bhɔ wü =gee suu 
=gban –suu =gban 
=dhɛ taa.  
MƐA- -KE ̈MU =DHƐ  
EBOLA –YUA –MƐ -
GƆ ? 
=ya ke ̈ dhɛ ‘ka- yö 
kö  “nɛnɛ “gbɩɩ- =ya 
nu –a –mɛ -ta, kö- -
mɛ -yö -pe 
=dedewo, ‘yö- -mɛ -
gɔ -ya –pʋ̈ʋ̈ =dhɛ 
‘gbanggɔ ‘dhö, ‘yö 
=yɔɔn bhɔ mɛ -bha, 
kö- -mɛ “glü ziö -ni 
‘gü. –ka –dhɔtrɔɔ -
nu –dhɛ “vaandhö. 

‘waa –zuo ̈ -a –mɛ -
bha. –Dhɔtrɔɔ -nu –
bha “nimlɔɔ ‘ö ‘waa- 
=saabho yö =nɛ, 143 
ɛɛn” 401 
-KWAA KE ̈ -SE ̈ KO ̈ -
YO ̈KE ̈ -SE ̈.  
‘Mɛ ‘wo “yua bha- 
dɔ -wa –pö =ya ke ̈ 
=dhɛ mɛ ‘bha =ya ga 
ebola -yua bha- -kɔ 
‘ka, ‘ka ‘dho –zuö -a 
–mɛ =gee –bha. –ka 
bhɔ- ‘ka taa =glɛɛn. -
kaa –a  –bhasɔ -nu, -
a wɔta –pe ̈ -nu 
=gban =pia 
“pɛɛpɛdhö. 

-Yö ‘to kwa “yaan 
=dhɛ, “yua ‘o ̈- -ke ̈
‘gü -kɔ -ke ̈ =dhɛ -kɔ 
bha- ‘dhö bha, ‘pe ̈ 
‘wo- -da aa’ mi ‘gü 
‘yaa –wa. 
–A –WƆN ‘GU ̈ KWA 
–DHO –TOSƐA KE ̈
‘MU ̈ =DHƐ KWA ‘KO 
“PIƲ?̈ 
-dhɔtrɔɔ -nu –wa -
pö =dhɛ Ebola –yua 
‘kö “dhʋ̈ bha, ‘o ̈ ‘mɛ 
‘kö- -bha, kaa- -mɛ 
‘ka =kɔ -da ka ‘ko 
=kwɛɛ- kö ‘bha- ‘sü, 
ɛɛn” ‘zü kaa- -mɛ ka 
=loo ka kwe ̈e ̈- kö 
‘bha- ‘sü. –a -gɛn –

mü =dhɛ -yö ‘fue ̈yi 
‘ö mɛ -bha –a ‘gü. 
-A -ke ̈ “dhʋ̈ -sü bha- 
‘gü, dha ‘yaa mɛ -zo 
–da ‘yaa mɛ -ma. –
ka –dhio dɔ kaa- ‘ne ̈ 
-ta, kaa- ‘kɔɔ -mɛ -
nu –ta, ka =kɔɔnmɛ 
-nu –ta, ‘ka- po ̈ ka 
dɔ -mɛ -nu –dhɛ. 
 
-ƐƐ, KO ̈KWA –BHAA 
–YO ̈ KE ̈ ‘WƆNSE ̈ ‘KA 
BHA ‘AA –YO ̈KE ̈!  
 
 
 

EBOLA –YUA 
EBOLA –YUA ‘KO ̈“DHƲ ̈-YO ̈KWA –GƆ MƐTII -SƐ YA- ‘GU ̈-EE? 

 
Ka- ‘wɔn –dɔ =dhɛ kwa –bha “kɔdivua –sɛ bha, “sɛ “wɛɛ gbɛ -nu –wo =kle ̈e ̈n -sü ‘ka –a –
zü. –A “sɛ -nu ‘wo =kle ̈e ̈n –sü ‘ka kwa –zü bha, -a ‘bha –nu ‘wo kwa “sɔɔ klüüdhö =dhɛ,  
Libedhia ‘dhö, Guine “sɛ ‘dhö, ‘ö =da- ‘ka Seladheɔnö -sɛ ‘gü -dhɛ -nu bha, Ebola –yua 
bha =ya –da mü. ‘O ̈ sü “yua bha- -wo zangta –su ̈ -bha ‘o ̈ yö “tʋ̈ng ‘dhɛ ‘kwa dɔ- ‘ka yö- -
bha, mɛbhɩɩdhe “glu ̈do ‘o ̈ -ta “saɔdhu (1.500) “sima =ne ̈- -nu –gɔ =ya ‘to Ebola –yua 
bha- -gɔ “sɛ -nu bha- ‘gu ̈. 
 
-To mɛ “yaan –wɔn 

=danwopö -mɛ -nu,kwɩɩmɛ -nu “pɛpɛ, ‘pe ̈ ‘ö- ‘tɔ ‘dhö ‘dhö, kö- =dee –yö -dhö. –yo ̈ “dhʋ̈ 
=gaadee ‘ka =dhɛ Ebola –yua bha ‘yaa kwa –gɔ “sɛ ya- ‘gü, “kɛɛ‘kwii ‘tɔng- ‘wo- nu kwa 
–dhɛ ‘ö =gban ‘waa “blü -wü -bhö, ‘waa wo –kɔ -da wo ‘ko –nu =kwɛɛ-, ‘waa =loo wo 
‘kwe ̈e ̈- -sü -nu –bha bha- =bhle ̈e ̈ -ya, kö kwa =dede =ne ‘kwa –wɩ -a –bha kö Ebola –yua 
–yö nu kwa –gɔ “sɛ ya- ‘gü. De –mü kwa =zinggü ‘yö dho ke ̈- -dhɛ -se ̈ kö “yua –Ziisü 
bha –yö bɔ -a –ta? 
 
‘MƐ ‘O ̈ ‘BHA U ̈ -BHA “WƆ =YA “TRƲƲ =GWINNG- -BHO ̈ DƆ -A –GBAA –O ̈DHO –WO BHA- 
-GƆ.  

Voici ce que nous pouvons  
utiliser pour savoir lire et écrire 
en langue dan. 

Les consonnes et les voyelles 
que vous ne voyez pas ici sont les 
mêmes qu' en français. 

Attention: 
1. c, h, j, qu et x n'existent pas en 

dan. 
2. r ne se trouve jamais au début 

d'un mot. 
Voici le reste de l' alphabet : 

Lettres  Exemple Traduction 
Aa "kaa gale 
An "gan tirer 
Aan saan cadeau 
aɔ kaɔ perdrix 
aɔn ‘daɔn- araignée 
bh -bho cabris 
dh dhe mère 
ee =wee sel 
ɛ "pɛ déchirer 
ɛɛ =wɛɛ moquerie 
ɛn -gɛn pied 
ɛɛn =gblɛɛn long 
ë pë chose 
 

ëë "këë daba 
ën 'kën rassasier 
ëën =klëën entourer 
ɛa "kpɛa sec 
ɛan gɛan" scorpion 
gw -gwë caillou 
in "bin fleur 
iin "iin ou 
ɩ "wɩ parler 
ɩɩ "gbɩɩ- fort 
kw =kwaa main 
gauche 
ng1 gbeng nuit 
oo -zoo chenille 
ɔ 'pɔ credit 
ɔn "yɔn huile 
ɔɔn =yɔɔn sang 
ö pö dire 
öö töö panier 
u "su lune 
un bun tombeau 
uun =yuun asticot 
 

ü 'gü intérieur 
üü "güü amère 
ün =blün miette 
üün glüün rouler 
ϋ "gϋ brûler 
ϋϋ "bhϋϋ tarir 
ʋ "tʋ oreille 
ʋʋ "tʋʋ sauce 
 
-Wo 'dho -kɔ ( Les tons ) 
 
très haut  "dhü arbre
haut   'kɔ
 maison 
moyen   dë
 père 
bas   =zɛ
 termite 
très bas   -dhɔ
 amour 
très haut + très bas "klang-
 singe 
haut + très bas 
 'yënng- soleil 
moyen + très bas saa- savon
bas + très bas  =göö- iroko
moyen + très haut gɛan"
 scorpion 
moyen + haut  kpuu'
 souche 

"Yɩɩ-wɔn 

Gɛen” waa poo, -a –nu –bha ‘ko -ze ̈ -gieë ̈‘ka su ̈  
 
Yi do ‘ka ‘yö poo 
=kpan gɛɛn” –bha 
kö -yö ziö -ni ‘gü, 
‘yö poo –yö =bhla ö 
‘gü ‘yö =ya =wɛɛ -dɔ 
gɛɛn” –bha –sü -bha 
‘yö- pö: a ‘mɛkayöö, 
-Zlan –yö pe ̈ ‘bha –
nu –da ya =dha 
=dhɛɛ, bhii kaagɔn –
mü =dha ‘yö yö -ee 
–taan =dhɛ? Ü 
=glongga –yö -bhɔ 
kaagɔn –bhaa –bha, 
“kɛɛ ü weng ‘kö bhɔ 
zogɔn –bhaa –bha 
bha =ne ̈- -wɔn ‘dhö 
mɛ kɔn. ‘wɔn bha- -
siö gɛɛn” –dhɛ -sü 
yaa ‘gü yaawo –su ̈ 
bha ‘yö -ke ̈ =dhɛ 
yöö ke ̈ “dhinaa ‘ka –
a –nu =zinnggü, ‘yö- 
-nu –bha “sɛde ̈ -ya 
po =dhɛ poo –bha 
‘flii- =ya =ke ̈ =va. 
=dhɛ ‘ö “dhʋ̈, mɛ 
=plɛɛ bha –wo –dho 

–gie ̈e ̈ -zuö wo  ‘ko 
=gwinng- -gɛnyan 
“saɔdo “saɔdo, mɛ 
‘dhɛ dho “gbuʋ̈bɔ, 
‘pö- -todhʋ̈sü -dhö 
=wɛɛ dɔ- -mɛ -bha 
ke ̈ “dhʋ̈ kö mɛ 
=gban –wo “fʋʋfʋʋ -
mɛ dɔ. 
‘yö ‘wɔn bha ‘o ̈ =dhi 
gɛɛn” waa poo –a –
nu –dhɛ. –a –ke ̈ ‘dhʋ̈ 
-sü bha- ‘gü ‘yö 
“sɛde ̈ -ya pö =dhɛ 
‘mɛ ‘wo- ze ̈ –gie ̈e ̈
‘ka =ne ̈ -a =dhʋng-. 
‘yö gɛɛn” –yö -da 
“dhɛɛdhö “ɛ -
gladhö. ‘yö gɛɛn” –
nu –bha –dhuutii –
yö gɔɔndhɛ “tan do 
–da, ‘yö gɛɛn” –nu 
=gban –wa kun “wɛ 
yuudhö. Yö “sɛde ̈ -
ya po ̈ poo –dhɛ, -
kwɛɛgbö, =dhɛ ‘ö -
wɔ bha- -dhɛ -yö -
se ̈, =yɔɔn mü ‘kii –

giaa –zuo ̈ gɛɛn” –gɔ. 
‘Yö poo “tɩng dɔ ö 
‘gü pingpingdhö, 
yö- ö we ̈ -zɔn ‘ye ̈n- 
bhɔ -zian –dhɛ, ‘yö- 
-zɔn ‘ye ̈n- -pö zian –
dhɛ, ‘yö ö we ̈ -ya 
gɛɛn” –ta. ‘Yö go –
giaa –blɛɛsü -ta “wɛ 
-gandhö. Gɛɛn” ‘yii 
vin, ‘yö go- =plɛnaa 
–ta “ɛ “gʋudhö 
gɛɛn” yunkpo ̈ -ta. 
Gɛɛn” ‘yii ‘pa o ̈ -de 
‘ka. ‘Yö- -yaaga –
naa –zuo ̈, ‘yö- -
yiisiö -naa zuö, ‘yö 
poo –yö -bhla =dhɛ 
pë yöö ‘wü,‘yö -giaa 
“saɔdhu –naa waa- 
“saɔdo –naa –
zuögɛɛn” –te ̈ngtaa 
“ɛ “gʋuudhö. ‘yö 
gɛɛn” –yö bhɔ zü ‘ka 
=plɛ, ‘yö- pö “saɔdo. 
Aa” ‘yö gɛɛn” –nu –
wo “kwikan ‘yoo- 
kun. ‘Yö poo –yö 

zun “dhɛɛdhö ‘yö- 
pö =dhɛ yö -ze ̈ ö -
gla me ̈ngdhö. =Dhɛ 
‘ö “dhʋ̈, gɛɛn” =ya o ̈ 
ze ̈ -gie ̈e ̈ ‘ka, o ̈ -dho -
a dhʋng me ̈nng -wʋ 
‘gü, ‘yö ‘wo -wɩ -
bha. ‘yö gɛɛn” –yö ö 
=glongga =plɛ -pʋ, 
‘yö ö weng =gɔɔ. 
“suʋ̈ =ya –da poo 
‘gü, -yö -ke ̈ -a ‘gü 
=dhɛ gɛɛn” yo ̈ö- ze ̈ -
a =glongga ‘ka, “kan 
‘ö dho- wo –ta ko ̈ 
gɛɛn” =ya- weng 
=gban poo =taa “ɛ -
gbidhö. Kö =ya “gla 
“gbɩkɩ -gbɩkɩ “gbʋ 
‘ka –a pö -sü ‘ka 
wɔrɔ wɔrɔ. ‘Yo ̈ 
“sɛde ̈ -ya pö, poo, -a 
–blɛɛsü ‘kö gɛɛn” –
ya –zuo ̈ ‘yii- pö 
wɔrɔ -ee ?  
‘yö =ke ̈ kpɔɔ -pɛ poo 
–bha –sü ‘ka. 

ZƐ Emanuɛdhö 
“Gwënng 

<<’Mɛ ‘yaa dhia” dɔ ‘yaa- =taabha dɔ.>>Kwa -bha -yö -së ‘ö kwa -dewo ‘ö -ya –su ̈ 
‘ka, “kɛɛ ‘yö mɛ ‘gbɛ -dhɛ “tʋ ‘yaa mü, ‘yo ̈ ‘waa wo =gɔ “dhiʋ̈ wlüü” kö -wa –dhɛkpɔdhia 
yö. -A -nu -bha -yö -wëësü. 
 
 
Pë -Wlangda -sü 

Yi- pö sië ka -dhɛ ‘ka ka baa-. Kaa-  danwopö 'sëëdhɛ  'gbɛ  yöö nu. -Ka ka “yan to- -nu -gɔ 
=dhɛ -gwe ̈ëmɛ ö “yan to wɛnga -gɔ. 
 

Pë "bin ‘ö ya -a - ga -së ‘ka , -a  do -zë 'ka -dhɛ -yö "saɔdo. -A -nu mɔɔ- 

 

‘Ka ka bo ‘sëëdhɛ ya- -wo pö -sü ‘ka, ‘wɔn ‘bha =ya kë ka -gɔ kö ‘ka pö yi -dhɛ, -ka ‘sëëdhɛ kë kö ‘ka bɔ. 
Yii- ‘drɛsü =nɛ : www.pamebhame.info 
‘Ka dho –kpan –a “dhɔɔ -bha –bha ‘mɛ ‘o ̈- -nu“piʋ̈ “Maadho ̈, -Ang–bha tiootioo “nimlɔɔ 
=nɛ“ZɛEmanuɛdho0̈7-17-19-38, -KPAAN  Zozefino ̈08-89-17-18 waa –GAMA Ubɛɛ 09-78-19-98. 
Ka –mɔɔn –a –bha ‘po ̈ ‘ka Mail bɔ yi -dhɛ : zeh_emmanuel@yahoo.com 

 

‘Mɛ -nu ‘ö ‘wo ‘sëëdhɛ ‘ö ya- -kë, wo -mü  ‘‘ Zɛ Emanuɛdhö ‘o ̈ go Maadho ̈, Valangtɛn 
Vidrinö waa- Edhɛna Pɛdhɛkwalösökaya  ‘ö- -nu =gban =plɛ ‘wo go Dhusi ‘ö -da  
“Anɛsü ‘ö go ‘Suisü , -a -nu ‘ka. 

